
Pyetja 1

Dokumenti 1

I akuzuari duke u sjellé para Sir John Lenthall, ai kérkoi pse ata nuk do té shkonin dhe té drejtoheshin né
kishén e tyre té famullisé, sipas ligjit t€ Elizabetés 35.* Ata u pérgjigjén:

1. Se ligji i 35 Elizabetés nuk ishte njé ligj i vérteté, sepse ishte béré nga peshkopét; dhe se ata nuk do t'i
binden asaj.

2. Qé nuk do té shkonin né kishat e tyre famullitare. Se ato kisha nuk ishin kisha té vérteta; dhe se nuk
kishte kishé té vérteté, pérvegse aty ku mblidheshin besimtarét.

3. Se mbreti nuk mund té bénte njé ligj t€ pérsosur, sepse nuk ishte njeri i pérsosur.

4. Se ata nuk duhet t'i binden mbretit pérvegse né ¢éshtje civile. *Akti i vitit 1593 qé detyron pjesémarrien
né kishat e famullisé anglikane

Raport nga zyrtarét mbretéroré qé akuzojné njé grup anabaptistésh se jané takuar fshehurazi né njé shtépi private, 1642

Dokumenti 2

Njé skicé e flamurit t& betejés té kapitenit Huker, oficer né
Ushtriné Parlamentare, i mbajtur gjaté Luftés Civile Angleze

Argumentoni nése Lufta Civile Angleze (1642-1649) u motivua kryesisht nga arsye fetare apo politike.

10 pike
Lufta Civile ne Angli pati njé karakter te pérzier pér sa i pérket motiveve te saj.

Njé pjese e motiveve ishin fetare duke qene se, pérgjithésisht pérkrahésit e katolicizmit dhe te
protestantizmit (i njohur si anglikanizém ne Angli) u rreshtuan ne ane te kundérta te konfliktit civil. P.sh.
“puritanet” ishin nder grupimet kryesore nder pérkrahésit e Parlamentit.

Dokumenti 1 i referohet pikérisht kétij dimensioni fetar te luftés civile ku theksohet vullneti i njé grupi
besimtarésh pér te vendosur vete pér ményrén e ushtrimit te lirisé fetare ne kundérvénie ndaj
vendimeve mbretérore pér keté aspekt. Kundérvénia fetare kishte filluar prej kohesh mes influencés se
kishés katolike dhe asaj kombétare anglikane dhe kjo gjé gjeti shprehjen e vet edhe ne luftén civile.

Nga ana tjetér, konflikti civil u nxit padyshim edhe nga motive politike. Kontradiktat mes sundimit
absolutist bazuar ne “te drejtén hyjnore” te mbretérisé dhe pérkrahésve te saj dhe rendit kushtetues me
primatin e ligjit te barabarte pér té gjithé te mbéshtetur nga organi i zgjedhur (Parlamenti) dhe
pérkrahésit e kétij te fundit, gjeten shprehjen e tyre ne kuadér te luftés civile.

Ky éshté edhe kuptimi i dokumentit 2 ku, ne flamurin e pérdorur nga njé prej komandanteve te ushtrisé
parlamentare, simboli dominues éshté ai i Magna Karta si dokumenti i pare me natyrén e njéfaré
‘kushtetute’ ge synonte kufizimin e pushtetit absolutist te monarkisé dhe ndarjen e tij me até te
Parlamentit si organi pérfagésues i vullnetit te popullit shprehur népérmjet zgjedhjeve.

Pyetja 2
Dokumenti 1

"Lufta e Ftohté mund té ishte shmangur vetém nése Bashkimi Sovjetik nuk do té ishte pushtuar nga bindjet, si pér

pagabueshmériné e botés komuniste, ashtu edhe pér pashmangshmériné e njé bote komuniste."
Arthur Schlesinger Jnr, historian

Dokumenti 2

“[Lufta e Ftohté] nuk ishte ag shumé si pasojé e veprimeve t€ Kremlinit, sesa nga frika pér pérmbysjen social-ekonomike,
nacionalizmin revolucionar... dhe vakumet euroaziatike t& pushtetit, gé nxitén iniciativat e SHBA pér té formuar njé sistem
ndérkombétar né pérputhje me konceptin e tij té sigurisé.”

Melvyn P. Leffler, historian

a) Shpjegoni diferencén né piképamjet e shprehura nga historianét Schlesinger dhe Leffler rreth origjinés
sé Luftés se Ftohté. 4 piké

- Shchlesinger dhe Leffler i pérkasin dy rrymave té ndryshme té& mendimit historik respektivisht asaj té
quajtur “orthodokse” dhe “revizioniste”.

- Rryma “ortodokse” e gjen shkakun e fillimit té Luftés sé Ftohte tek qasja agresive dhe ekspansioniste e
Bashkimit Sovjetik gé, sipas historianeve té shkollés “orthodokse”, u perceptuan si kércénuese nga ana
e SHBA dhe vendeve evropiane - peréndimore duke guar késhtu né krijimin e njé blloku politiko-
ushtarak té kétyre vendeve dhe né fillimin e njé kundérvénie qé mori emrin Lufta e Ftohté.

- Rryma “revizioniste”, gé nisi té kristalizohej kryesisht né periudhén e Luftés sé Vietnamit, mbéshtet
tezén se shkaku i Luftés sé Ftohté ishte géndrimi ekspansionist i SHBA kryesisht né kuadér ekonomik
dhe té gjetjes sé tregjeve té reja pér produktet amerikane dhe avancimit té sistemit kapitalist. Pér
rriedhojé, BS perceptoi kéto lévizje si kércénuese ndaj sferés sé saj te influencés né Evropén Lindore.

b) Jepni njé argument né mbéshtetje té piképamjes sé Schlesinger. 2 piké

Ne pérkrahje té tezés sé Schlesinger mund té€ pérmenden sidomos géndrimin i BS kundrejt vendeve te
Evropés Lindore pas Luftés sé Il Botérore apo konfliktit Korean, agresiviteti sovjetik ne lidhje me Berlinin,
lufta civile né Greqi. BS shkeli marréveshjet e béra gjaté viteve té luftés, ku theksohej angazhimi i Fugive té
Médha pér té lejuar vendet evropiane té bénin zgjedhje té lira e t& ndershme (gjé qé nuk ndodhi né vendet
e kontrolluara nga ushtria sovjetike) si dhe pér shkak té rolit t&¢ BS né sulmin e Koresé sé Veriut ndaj asaj té
Jugut (iniciative gé mund t€ ndérmerrej vetém pasi té ishte marré konsensusi sovjetik). BS gjithashtu
vendosi njé bllokade kundrejt Berlinit me mendimin se do té detyronte fuqité peréndimore ta braktisnin até
dhe gjithé qyteti té€ bashkohej nén kontrollin sovjetik. Po ashtu, BS pérkrahu forcat komuniste né konfliktin
civil né Greqi, pavarésisht marréveshjeve qé i linin doré té lire Britanisé sé Madhe dhe SHBA né kété vend.

c) Jepni njé argument né mbéshtetje té piképamjes sé Leffler. 2 piké

Né pérkrahje té tezés sé Leffler mund té pérmendet fakti se BS ishte shume i dobésuar pas Luftés I
Botérore dhe kishte si prioritet rimékémbjen ekonomike. Gjithashtu pas Luftés Il Botérore SHBA kishin
edhe monopolin e armés atomike. Edhe plani Marshall shikohet prej tyre si njé shprehje e ekspansionizmit
ekonomik amerikane. Po késhtu edhe krijimi i NATO-s. Njé tjetér element mund te konsiderohet edhe arma
atomike ge SHBA e testuan ne fund te Luftés Il Botérore.

d) Shpesh Lufta e Ftohté éshté quajtur edhe "lufté me prokuré”. Analizoni kuptimin sipas té cilit éshté
pérdorur ky term. 4 piké

Termi “lufte me prokuré” i referohet faktit gé kundérvénia mes SHBA dhe BS gjente shprehjen né luftéra
ose konflikte me karakter lokal, por gé shkakun kryesor e kishin tek pérplasja e interesave mes superfugive
dhe nxiteshin e mbéshteteshin prej kétyre te fundit.

Pyetja 3

Dokumenti 1

“Organizata joné - "Solidariteti" - éshté rritur né njé lévizje té fuqishme pér ¢lirimin shoqéror dhe moral. Populli, i ¢liruar nga
skllavéria e frikés dhe apatisé, béri thirrje pér reforma dhe pérmirésime. Ne bémé njé lufté té véshtiré pér ekzistencén toné. Kjo
ishte dhe éshté ende njé mundési e madhe pér té gjithé vendin. Mendoj se shénoi edhe rrugén qé duhet t& bénin autoritetet,
nése mendonin pér njé shtet t& qeverisur né bashképunim dhe pjesémarrje t€ té gjithé qytetaréve. “Solidariteti”, si lévizje
sindikale, nuk arriti té fitonte pushtetin dhe nuk u kthye kundér rendit té vendosur kushtetues. Gjaté 15 muajve té ekzistencés
ligiore té “Solidaritetit” askush nuk u vra apo u plagos si rezultat i aktiviteteve té tij. Lévizja joné u zgjerua me hapa té médhenj.
Por ne u detyruam té zhvillonim njé lufté té pandérpreré pér té drejtat tona dhe liriné e veprimtarisé, duke i vendosur né té njéjtén
kohé vetes kufizimet e pashmangshme. Programi i lévizjes soné buron nga ligjet dhe rendi themelor moral. Burimi i vetém dhe
themelor i forcés soné éshté solidariteti i punétoréve, fshataréve dhe inteligiencés, solidariteti i kombit, solidariteti i njerézve qé
kérkojné té jetojné me dinjitet, té vértetén dhe né harmoni me ndérgjegjen e tyre.

Lech Valesa, Nobel Peace Prize acceptance speech, 1983

a) Shpjegoni kontekstin shogéror, politik dhe ekonomik né té cilin lindi dhe u zhvillua organizata sindikale
“Solidariteti” dhe veprimtaria e saj. 4 piké

Pas Luftés Il Botérore, edhe né Poloni, ashtu si ne vendet e tjera té Evropés Lindore, u vendos regjimi
komunist. Ky regjim u perceptua si i vendosur népérmjet bajonetave sovjetike dhe asnjéheré nuk u pranua
nga populli polak. Né periudha té ndryshme, pati lévizje té réndésishme protesté ndaj regjimit. Fundi i
viteve '70 u shogérua me njé ashpérsim té krizés ekonomike dhe sociale ne Poloni dhe situata e lirive
individuale njerézore ishte e erret. Ne kété kontekst, né qytetin-port Gdansk (shume té réndésishém né
Poloni) u krijua njé organizaté sindikale e quajtur “Solidariteti” (Solidarnosc) gé ishte e pavarur nga
organizata sindikale e regjimit komunist. Sigurisht gé ajo ishte e jashtéligjshme (sipas ligjeve te kohés sé
regjimit) dhe hasi ne pengesa té€ shumta nga ana e kétij te fundit. Veprimtaria e “Solidaritetit” u bé aq
shqgetésuese sa g&, me nxitjen e BS, autoritetet komuniste polake vendosén gjendjen e jashtézakonshme
né vitin 1981, duke arrestuar liderét dhe pérkrahésit e organizatés dhe duke e goditur réndé veprimtariné e
saj. Megjithaté, |évizja vazhdoi duke guar né vitin 1989 né zhvillimin e zgjedhjeve te para té lira gé pas
Luftés Il Botérore né Poloni dhe rénien e regjimit komunist.

b) Identifikoni t€ paktén njé Iévizje politike dhe shogérore té ngjashme me até té zhvilluar nga “Solidariteti”
pér sa i pérket karakterit pagésor té saj. 1 piké

“Solidariteti” gjithnjé mbaiti njé géndrim té rezistencés pagésore pér arritjen e géllimeve té saj. Njé lévizje e
ngjashme pér nga karakteri mund te pérmendet ajo e Gandit pér fitimin e pavarésisé sé Indisé nga Britania
e Madhe.

b) Argumentoni ndikimin e |évizjes “Solidaritet” né planin ndérkombétar. 3 piké

Veprimtaria e “Solidariteti” si organizata me e madhe me karakter antikomunist né vendet e Evropés
Lindore pati njé jehoné té madhe né planin ndérkombétar. Ishte hera e pare gé po krijohej dhe zhvillohej
njé Iévizje e organizuar dhe e miré menduar por edhe pagésore né vendet e Bllokut Komunist dhe, pér kété
arsye, ajo mori njé vémendje shumé té madhe si dhe pérkrahje si né planin moral, ashtu edhe até material
nga vendet demokratike peréndimore. Udhéheqési i organizatés, Lech Valessa u bé figuré gendrore né
pérpjekijet e popujve té Evropés Lindore pér rrézimin e regjimeve komuniste diktatoriale dhe shképutjes nga
ndikimi sovjetik. “Solidariteti” u kthye né njé shembull pér vendet e tjera gé ndodheshin nén sundimin
komunist, duke demonstruar se kémbéngulja dhe masiviteti i lévizjes ishin mé té forté se represioni i
regjimit.

© QSHA 4




Olimpiada Kombétare e Historisé. Faza e treté

Pyetja 4
Dokumenti 1

“Mé 25 mars 1939, konti Ciano i paraqet Mbretit Ahmet Zogu njé projekitraktat prej 8 pikash. Ky projekt né
vetvete ishte njé ultimatum qé e vinte Shqipériné nén protektoratin italian dhe cenonte drejtpérdrejt
pavarésiné, sovranitetin dhe integritetit territorial té shtetit shqiptar. Ky projekttraktat nuk u pranua nga pala
shqiptare dhe mbreti kémbénguli me vendosméri qé formulimi i tyre té pérputhej me Statutin e shtetit
shqiptar dhe té mos prekej sovraniteti i tij.

Mé 2 prill 1939, u paraqit njé projekttraktat me terma mé té buta, por qé né thelb pérmbante po ato kérkesa

té paraqitura mé 25 mars 1939. Propozimet e fundit pérmblidheshin né 4 pika.”
Historia e shqiptaréve gjaté shekullit XX, Véllimi IV. Botimet albanologjike

Dokumenti 2

“Mé 6 prill, Parlamenti Shqiptar i hodhi poshté kérkesat ultimative italiane. Mbreti Zog béri njé pérpjekje té
pashpresé pér té shmangur pushtimin. Né mbrémjen e késaj date, Mussolini urdhéroi gjeneral Guzzoni, qé
né castin e zbarkimit, té zbatonte urdhrat, duke shtypur ¢do lloj géndrese nga ana e shqiptaréve. Né
méngjesin e 7 prillit 1939 u sulmuan, gati né té njéjtén kohé, qytetet bregdetare dhe ditén e nesérme forcat
italiane hyné né Tirané. Me zbarkimin e trupave italian dhe largimin e Ahmet Zogut nga vendi, filloi njé
periudhé tjetér e historisé sé Shqipérisé, ajo e pushtimit italian. Pushtuesi mori masa qé né ditét e para pér
té sanksionuar regjimin e pushtimit.”
Historia e shqiptaréve gjaté shekullit XX, Véllimi IV. Botimet albanologjik

a) Cfaré pérmbanin katér pikat e propozimit italian qé iu paraqitén geverisé shqiptare mé 4 prill 1939?
4 piké

- Kontrollin e té gjithé porteve, komunikacioneve, rrugéve dhe aerodromeve né rast kércénimi té
pavarésisé té Shqipérisé.

- Té vendosej njé késhilltar italian né ¢do ministri shqiptare, i cili do té ishte, nga ana hierarkike,
menjéheré pas rangut té€ ministrit shqiptar.

- T'unjiheshin italianéve né Shqipéri té njéjtat té drejta qytetare dhe politike si edhe shqiptaréve.

- Ngritja e legatés italiane né Tirané dhe e legatés shqiptare né Romé né rang ambasadash.

b) Cilat ishin veprimet e ndérmarra nga italianét pér té krijuar institucionet né Shqipéri? 4 pike

- Veprimet ge u ndérmorén nga italianét synonin té eliminonin pavarésiné e Shqipérisé dhe ta fusnin até
nén suazén institucionale te Italisé fashiste.

- Mé 12 prill u mblodh Asambleja Kushtetuese qé deklaroi té rrézuar Mbretériné Shqiptar dhe abdikoi
Kushtetutén e vitit 1928, dhe i ofroi Mbretit Vittorio Emanueli Ill, Kurorén e Shqipérisé, né formén e njé
“bashkimi personal”

- Mbreti do té pérfagésohej né Shqipéri nga njé Mékémbeés i Pérgjithshém, me seli né Tirané.

- U krijua geveria e paré shqiptare e periudhés sé pushtimit e kryesuar nga Shefqet Vérlaci.

- U krijua Késhillit i Epérm Korporativ Fashist qé zévendésoi parlamentin.

- U suprimua Ministria e Jashtme té Shqipérisé dhe krijimi i pérfagésive diplomatike té shtetit shqiptar, si
pjesé e shtetit italian.

- U Krijua Partia Fashiste Shqiptare

- U krijua institucioni i Késhillit t&¢ Pérhershém prané Ministrive Shqiptare, géllimi i té cilit ishte kontrolli
dhe drejtimi i administratés shqiptare

- U krijua Késhilli Administrativ i Bankés Kombétare t& Shqipéris€, ku shumica e anétaréve ishin italiané.

- U krijuan zyra té shumta pér té ndjekur e kontrolluar realizimin e veprave publike.

- H.

c) Analizoni rolin e Mékémbésit t& Pérgjithshém té€ mbretit né Shqipéri. 4 piké

Mékémbési Francesco Jacomoni, do té ushtronte té gjithé pushtetin e Mbretit Vittorio Emanueli Il né
Shqipéri. Ky post u themelua né bazé té ligjit italian. Mékémbésia u cilésua si organ | pérhershém |
pushtetit ekzekutiv italian gé luante rolin e kryetarit té shtetit shqiptar. Mékémbésia varej nga Ministria e
Jashtme e Italisé. Kjo e fundit jepte udhézime dhe porosi pér Mékémbésin, cilésohej si organ pérfagésues i
Perandorit té Italisé dhe Mbretit t& Shqipéris€, por epérsi kishte atributi i tij si organ i pushteti ekzekutiv
italian. Né veprimtariné e brendshme shtetérore, roli i Mékémbésit shprehej né miratimin e pérbérjes sé
Késhillit té Larté Fashiste Korporativ, né emérimin dhe revokimin e sekretarit té Partisé Fashiste Shqiptare,
si edhe né emérimin e Késhilltaréve té Pérhershém italiané prané ministrive.

Pyetja 5

Kultura mesjetare arbérore si déshmi e vazhdimésisé sé kulturés ilire, u gérshetua me ndikimet kulturore
evropiane dhe bizantine.

Duke u bazuar né déshmité e ndikimit kulturor evropian dhe bizantin né trojet arbérore, analizoni zhvillimet
né arsim, gjuhé, letérsi, arkitekturé dhe art figurativ. 8 pike

- Arsimi né trojet arbérore kishte karakter fetar. Kleri kishte né doré monopolin e dijes, arsimit, artit et].
Shkollat e para u hapén prané kishave dhe manastireve, ku vendin kryesor e zinte mésimi i fesé dhe
gjuhéve kishtare (latinisht, greqisht, e sllavisht), aritmetiké, gjeometri, astronomi, retoriké, muziké e;.
Kéto shkolla frekuentoheshin nga shtresat qytetare dhe familjet princérore dhe shumé pak nga fémijét e
familjeve té varfra. Shkolla ishte e organizuar né dy cikle: i ulét dhe i mesém.

- Gjuhét zyrtare ishin gjuhét kishtare, ndérsa populli pérdorte arbérishten.

- Letérsia kishte karakter fetar dhe laik. Botimet fetare né t€ hershme té déshmuara né trojet arbérore
jané kodikét e famshém qé fillojné té shkruhen nga shek.. VI deri ne shek. XIl. Kéto kodiké krahas riteve
fetare pérmbajné edhe té dhéna me karakter historik duke pasqyruar aspekte té ndryshme té jetés
shoqgérore. Kodikét mé té réndésishém jané : Kodiku | Purpurt | Beratit (Beratinius 1) dhe Kodiku i Arté
(Beratinius 2). Té dy kodikét jané té shkruar né gjuhén greke. Doréshkrimet né gjuhén latine jané ruajtur
né pak, pérmendim Kodikun e Shkodrés, nr 83 i shek. XIV, gé pérmban jeté shenjtorésh.

- Arkitektura ndeshen né ndértimin e objekteve laike dhe fetare. Ndértimet me karakter laik jané
késhtjellat, qytetet, rrugét, ura, ujésjellés etj. Késhtjellat dhe qytetet e fortifikuara rrethohen me mure
kulla, porta. Numérohen rreth 70 késhtjella mesjetare. Edhe qytetet t€ ndértuara nga fisnikéria arbérore
ishin vendbanime té fortifikuara. Késhtu Topiajt ndértuan késhtjellén e Krujés dhe té Petrelés, Balshajt
té Shkodrés, Dukagjinét té Lezhés, Komnenét té Beratit etj. Né fshatrat e veriut ndeshen edhe kullat-
banesa. Banesa qytetare té shiresés sé pasur gé i gjejmeé si né qytet ashtu edhe né fshat, ishin 2-3 kate
dhe ishin té ngjashme me banesat bizantine e mé gjeré. Banesat né fshat ishin té thjeshta, ku pérveg
atyre me guré gjejné edhe banesa té ndértuara me balté dhe kashté. Ndértimet fetare i ndeshim né
ndértimin e kishave, manastireve, katedraleve . Ndeshemi me ndértime monumentale té pasura ikona,
afreske, dysheme me mozaik dhe pllaka mermeri. Né ndértimet ortodokse mbizotéron stili bizantin,
ndérsa né ato katolik mbizotéron stili italian.

- Skulptura u pérdoré si dekor zbukurues né objektet e kultit, ndérsa ikonat dhe afresket arritén nivele té
larta artistike. Vlera t&¢ médha dekorative pérmendim bazilikat e Bylisit, Arrapajt, Butrintit kisha e
Rubikut, e Kepit t& Rodonit etj. Mozaikét i ndeshim né Tirané, bazilikén e Linit, Arrapaj etj. Mozaiku i
Durrésit éshté i vetmi né Shqipéri. Piktura haset kryesisht né objektet e kultit, p.sh. né afresket e kishés
sé Shén Mérisé né Apoloni. Endja né pélhuré ka mbetur Epitafi i Gllavenicés.

- Etj.

© QSHA 6



